B”Itzaltzen duzunean, zerbait argitzen da” Bidasoa bizirikek energia aurreztera gonbidatzen du


• Energia Aurrezteko Munduko Egunaren barruan, kontsumo iraunkorrari buruz kontzientziatzeko hainbat jarduera antolatuko dira.

• Programa Gipuzkoako Foru Aldundiko Ingurumen Departamentuarekin lankidetzan egiten da.

Irun eta Hondarribiko Udalek, Bidasoa biziriken bitartez, urriaren 21ean, Energia Aurrezteko Munduko Egunaren testuinguruan, eguneroko bizitzan energia erabiltzeaz kontzientziatzeko jarduerak antolatu dituzte. Itzaltzen duzunean, zerbait argitzen da lelopean, astebetez hitzaldiak egongo dira, izarren ikuspena egiteko aukera, eta eskualdeko herritarrak kandelen gauean parte hartzera gonbidatzen dira.

Ekimen hau Bidasoako Garapen Agentziak eta Gipuzkoako Foru Aldundiko Ingurumen eta Obra Hidraulikoetako Departamentuak 2022ko maiatzaren 23an sinatu zuten bi urteko hitzarmenaren (2022-2023) barruan kokatzen da. Hitzarmen horri esker, jasangarritasun energetikoaren arloko ekintza bultzatuko da, eta eskualde osoa inplikatuko duen eragile anitzeko lan-ildoa finkatuko da.
Miguel Ángel Paézek, Bidasoa bizirikeko presidenteak, adierazi duenez, “iaz Gipuzkoako Energia Jasangarriaren eta Pobrezia Energetikoaren Lurralde Mahaian sartu eta Bidasoako eskualdeko energia mahaia sortu ondoren, aurten hainbat jarduera antolatu nahi izan ditugu herritarrak sentsibilizatzeko eta kontzientziatzeko energia jasangarriaren erabilera egiteko beharraz”. Paezek gaineratu du “helburu nagusia eskualde iraunkorrago baterantz jarraitzea dela”.
Bestalde, Bidasoa bizirikeko lehendakariorde María Serranok azpimarratu du gure ongizatea energetikoki jasangarriak izatearen mende dagoela, eta, era berean, etorkizunean jasangarritasun energetikoaz jabetzeak duen garrantziaren inguruan herritarrak sentsibilizatzeko beharraz mintzatu da.
Bestalde, Maria Serrano Bidasoa bizirikeko presidenteordeak azpimarratu duenez, “gure ongizatea energetikoki jasangarriak izatearen menpe dago”. Era berean, herritarrak “jasangarritasun energetikoaz jabetzearen garrantziaren inguruan sentsibilizatzeko” beharraz mintzatu da.





Itzaltzen duzunean, zerbait argitzen da
Pertsona gehiagorengana iristeko eta inpaktua areagotzeko helburuarekin, Bidasoa bizirikek komunikazio kanpaina bat egin du Itzaltzen duzunean, zerbait argitzen da lelopean. Lelo horrek adierazten du garrantzitsua dela energia arduraz erabiltzea, ingurumena eta planeta zaindu ahal izateko.
Horrela, urriaren 17tik 23ra bitartean hainbat euskarri erabiliko dira, hala nola markesinak, prentsa digitala edo sare sozialak, herritarrak ekintzetan parte hartzera animatzeko.
Urriaren 19an, 19:00etan, Palmera Monteroko (Irun) 2. aretoan, 'Energia-faktura, energia-eraginkortasuna eta berriztagarriak zure etxean murrizteko' hitzaldia izango da, eta urriaren 20an, 19:00etan, Hondarribiko Kultur Etxeko 103. gelan, 'Energia aurrezteko gakoak zure etxebizitzan' hitzaldia.
Borja Olazabal Irungo Udaleko Kiroletako, Garapen Iraunkorreko eta Mugikortasuneko zinegotziak azaldu duenez, “hitzaldi hauekin energia berriztagarrien garrantziaz kontzientziatu eta sentsibilizatu nahi ditugu herritarrak, bai faktura murrizteko, bai ingurumena zaintzeko”.
Juan Luis Silanes Mugikortasun, Ingurumen eta Nekazaritza zinegotziak amimatzen ditu “eskualdean bizi diren pertsona guztiak bi jardunaldi hauetan parte hartzera. Gure egunerokoan energia aurrezteko zer egiten ari garen ondo edo gaizki hausnartzen lagunduko digute”.
Urriaren 21ean, Energia Aurrezteko Munduko Egunean, Irun eta Hondarribiko pertsona guztiak gonbidatzen ditugu Kandelen Gauean parte hartzera, 22:00etan argia 5 minutuz itzaliz eta balkoira kandela piztuta ateraz. Ekintza honen bidez, planeta zaintzearen garrantziaz eta energia aurreztearen garrantziaz jabetu gaitezen nahi dugu.
Gainera, Aranzadi Astronomia Sailaren eskutik, 50 lagunek izarren ikuspen batez gozatzeko aukera izango dute. Bidasoa biziriken webgunean galdera honi erantzuten dioten pertsona guztien artean aukeratuko dira parte-hartzaileak: Zer ekintza egiten dituzu egunero energia aurrezteko?

Eskualdeko Energia Plana
2022rako hitzarmenean jasotako bigarren ekintza Eskualdeko Energia Plana egitea da. Energia arloko eskualde-ekintzaren gida eta kontraste gisa balioko du, bai eta foru- eta udal-ekintzekin eta arlo horretako tokiko beste eragile batzuekin koordinatzekoa ere.
Gaur egun, Irungo Hiria Berrantolatzeko Planak, Mugikortasun Plana eta Klimarako eta Energia Iraunkorrerako Ekintza Plana aztertu dira, besteak beste. Eskualdeko Kontsumoaren, Irun eta Hondarribiko Eraginkortasun Energetikoaren, emisioen eta Energia Berriztagarriaren Diagnostikoa ere egin da.
Datozen asteetan, Plana idaztearekin hasiko da. Bertan, parte hartzeko ekintza bat aurreikusten da. Horretarako, galdetegi bat bidaliko zaie eskualdeko enpresei, besteak beste, industriarekin, ostalaritzarekin eta merkataritzarekin zerikusia dutenei.
Plana azaroan zehar amaituta egotea aurreikusten da.


Hitzarmena Gipuzkoako Foru Aldundiko Ingurumen Departamentuarekin
Eskualdeko Energia Plana eta Energiaren astean garatuko diren ekintzak Gipuzkoako Foru Aldundiko Ingurumen Sailarekin sinatutako Hitzarmenaren barruan kokatzen dira, Garapen Agentzia Gipuzkoako Energia Jasangarriaren eta Pobrezia Energetikoaren Lurralde Mahaian sartu ondoren. Mahai horretan lurraldeko politika energetikoa bultzatzen da. Hitzarmen honen helburua da tokiko alternatiba praktiko eta zehatzak garatzea eta, horrela, lurraldearen jasangarritasun energetikorantz aurrera egitea, Klima Aldaketaren Gipuzkoako Estrategian (GK 2050) ezarritako helburuekin bat etorriz.

Horrela, Bidasoa bizirik Irun eta Hondarribiko udaletako Ingurumen eta Energia sailekin koordinatuko da, lau jardun-eremu barne hartzen dituzten ekintzak gauzatzeko: energiaren arloko eskualde-elkarrizketa; energiaren arloko eskualde-plangintza eta -ekintza bultzatzea; Eskualdeko Energia Mahaiaren dinamizazioa eta Energia Jasangarriaren eta Pobrezia Energetikoaren Gipuzkoako Lurralde Mahaian integratzea. Halaber, herritarrei zein enpresei energia aurrezteari eta eraginkortasunari buruzko aholkularitza emateko zerbitzu bat ezarriko da.







